
(əvvəli ötən sayımızda)
“Qızıl pətək” qeyri-hökumət təşkila-
tı (QHT) müxtəlif rayonların və Kənd 
Təsərrüfatı Nazirliyinin, arıçıların 
köməyi ilə 2001-2005-ci illərdə arıçılıq 
sahəsinin vəziyyəti haqqında böyük 
bir material toplaya bilmişdir. Sorğu və 
araşdırmalarımıza görə, həmin illərdə 
Azərbaycanda arıçılıqla təxminən 3500 
fermer məşğul olurdu, arıçılıq təsərrü-
fatında isə 100 mindən bir qədər çox arı 
ailəsi vardı. Bu, arıçılığın inkişafı və op-
timal fəaliyyəti üçün zəruri olandan təx-
minən 5 dəfə azdır. Respublikanın yem 
bazası isə 8-10 dəfə çox arı ailəsini təmin 
etməyə qabil idi. 
Arıçılığın inkişafını ləngidən amillərdən 
biri 100 və daha az arı ailəsindən ibarət 
arıxanaların mövcud olmasıdır. Bu tip 
arıxanalarda adətən arıçılığı zəif bilən 
adamlar çalışdığından, onun maddi-tex-
niki bazası da zəif olur.
Yüksək rentabelli sənaye arıxanaları 500 
və 1000 arı ailəsindən ibarət olmalıdır. 
Kiçik arıxanaların istehsalat mədəniyyə-
ti və sanitariya vəziyyəti aşağı səviyyədə 
olur. Arı ailələrinin şan və yemlə təmina-
tı aşağı səviyyədə olduğu üçün arıçının 
əmək məhsuldarlığı aşağı olur, arıxana 
ziyanla işləyir. Odur ki, bu vəziyyətdən 
çıxış, kiçik arıxanaları birləşdirməklə 
təmərküzləşmə və onun sənaye əsasına 
keçirilməsi zərurəti yaranır.
Azərbaycan Respublikasında qeyri-neft 
sənaye sahələrinin 2014-2020-ci illər üçün 
prioritet inkişaf istiqamətlərinin müəy-
yən edilməsində əsas məqsəd respubli-
kanın elm tutumlu və yüksək texnologi-
yalı, rəqabətə davamlı və ixrac yönümlü, 
dünya standartlarına cavab verən sənaye 
məhsullarının istehsal edilməsidir. Odur 
ki, qeyri-neft sənaye sahələrinə dövlət 
dəstəyi tədbirlərinin genişləndirilməsi, 
sənayeyə dövlət dəstəyi mexanizminin 
təkmilləşdirilməsi, investisiya mənbələ-
rinin və resurslarının müəyyənləşdiril-
məsi, bölgələrin təbii sərvətləri və əmək 
resurslarından səmərəli istifadə edilməsi 
sahəsində tədbirlər həyata keçirməklə 
bu sektorun dayanıqlı və davamlı inki-
şafına nail olunmalıdır.
Arıçılıq təsərrüfatlarının sənaye əsasına 
keçirilməsi mürəkkəb və uzunmüddət-
li proses olub, maddi-texniki bazanın 
möhkəmlənməsini, məhsul istehsalı tex-
nologiyasının mütərəqqi üsullarının tət-
biqini tələb edir.
Arıçılığın sənaye əsasına keçirilmə pro-
sesi istehsalatın ixtisaslaşması və təmər-
küzləşməsi, təşkilati-təsərrüfat struk-
turunun təkmilləşməsini təmin edən 
tədbirlərdən ibarətdir. Arıçılığın sənaye 
əsasında təşkilində əsas məqsəd az əmək 
və vəsait sərf etməklə istehsalın həcmi-
ni artırmaqdan ibarətdir. Bu istehsalat 
vəsaitlərinin bir yerə cəmləşdirilməsi, 
ixtisaslaşmanın ardıcıllığı, sənaye texno-
logiyasının və mexanikləşdirilməsinin 
tətbiqi, istehsal proseslərinin səmərəli 
təşkili və istehsalın bütün ehtiyat mən-
bələrindən səmərəli istifadə edilməsi nə-
ticəsində əldə olunur.
Arıxanalarda əmək məhsuldarlığının 
artırılmasına yeni və mütərəqqi texno-
logiyaların böyük həcmli arıxanalarda 
tətbiqi ilə nail oluna bilər. İri arıçılıq 
təsərrüfatları daha çox müasir vasitələr 
əldə edə bilər və onlardan səmərəli is-
tifadə etməklə  çəkilən xərclərin  tez bir 
zamanda ödənilməsinə nail olarlar.
Arıçılığın sənaye əsasına keçirilməsi za-
manı sahələrarası və təsərrüfatlararası 
ixtisaslaşmadan istifadə olunması xüsu-
si əhəmiyyətə malikdir. Bu cür ixtisas-
laşma zamanı aşağıdakı istiqamətlərin 
seçilməsi daha məqsədəuyğundur:
- ballıq;
- ballıq-tozlandırıcı;
- arıyetişdirmə.
Ballıq istiqamətli iri sənaye arıxanası 
təşkil etdikdə, yüksək əmək məhsuldar-
lığı üçün və istehsal olunan balın maya 
dəyərini aşağı salmaq məqsədilə arıçını 
və onun köməkçisini ana arı yetişdirmək 
işindən azad etmək lazımdır. Arıxananı 
mayalanmış ana arı ilə yalnız təsərrüfa-
tın xüsusi arı yetişdirmə arıxanası təmin 
etməlidir.
Beləliklə, araşdırmadan belə məlum olur 
ki, müasir arıçılıq təsərrüfatlarının yara-
dılması, yerləşdirilməsi, idarə olunması 
və onların sənaye əsasında təşkili ixtisas-
laşma və təmərküzləşmə tətbiq olunmaq-
la, ən son texnolgiyaların istifadə olun-
ması ilə həyata keçirilə bilər (sxem 1).
Sxemdən göründüyu kimi, müasir arı-
çılıq təsərrüfatları yaradılarkən müxtəlif 
sahələr üzrə mütəxəssislərin birgə fəaliy-
yəti və təsərrüfatlara xidmət edəcək inf-
rastrukturların olması zəruridir. Lakin 
respublikamızda bu sahənin inkişaf etdi-
rilməsi üçün münbit şərait yaranmalıdır. 

Bu sahənin inkişaf etdirilməsi üçün he-
sab edirik ki, elm adamları, alimlərimiz 
özlərinin birgə konsepsiyalarını hazır-
lamalı, müasir arıçılıq təsərrüfatlarının 
yaradılması istiqamətində elmi tədqiqat 
işləri aparmalıdırlar. Arıçılıq təsərrüfat-
larının səmərəli fəaliyyət göstərə bilməsi 
üçün müxtəlif sahələrin mütəxəssisləri 
birgə fəaliyyət göstərməlidirlər:
- bioloqlar bu sahənin bioloji məsələlərini;
- ekoloqlar sahəyə təsir edəcək ekoloji 
amilləri;
- respublika və yerli icra hakimiyyəti 
orqanları;
- iqtisadçılar sahənin iqtisadi məsələlərini 
və s. araşdırmalı və nəzarətdə saxlamalı-
dırlar.
Bu gün bütün dünyada arıçılıq təsərrüfat-
ları müxtəlif formalarda fəaliyyət göstərir. 
Respublikamızda müasir dövrdə arıçılıq 
təsərrüfatları müvafiq elmi tədqiqat ins-
titutlarının nəzdində, yaxud sahibkarlıq 
fəaliyyəti ilə məşğul olan ölkə vətəndaşla-
rı tərəfindən yaradıla bilər. 
 Müasir arıçılıq təsərrüfatının yaradıl-
ması kompleks şəkildə həyata keçiril-
məlidir. Arıçılıq təsərrüfatlarının yara-
dılmasına dövlət dəstəyi, arıxanaların 
müxtəlif bitkiçilik məhsulları əhatəsində 
yerləşdirilməsi, arı xəstəlikləri ilə müba-
rizəni təmin etmək üçün baytarlıq xid-
məti və arıçıların normal fəaliyyətinin 
təşkili üçün köməkçi bina və qurğular-
la, avadanlıqlarla təmin olunma, reklam 
xidməti, paketləmə, qablaşdırma, saxla-
nılma məsələləri və sonda satışın həyata 
keçirilməsi vacib məsələlərdəndir.
Araşdırmadan məlum olur ki, bu gün 
yuxarıda sadalanan bu və ya digər 
məsələlər respublikamızda fəaliyyət 
göstərən arıçılıq təsərrüfatlarında komp-
leks şəkildə öz həllini tapmamışdır. 
 Bazar münasibətlərinin formalaşdığı 
hazırkı dövrdə arıçılıq təsərrüfatlarının 
fəaliyyətinin yüksəldilməsi, məhsul is-
tehsalının artırılması və iqtisadi səmərə-
liliyinin təmin edilməsi istehsal olunan 
məhsulların satışının düzgün təşkilin-
dən birbaşa asılıdır. Odur ki, müasir 
arıçılıq təsərrüfatlarının təşkili və idarə 
edlməsi bu sahənin marketinq məsələlə-
rindən bilavasitə asılıdır. Arıçılıq məh-
sullarının reklamının, paketlənmə, qab-
laşdırılma və saxlanması işlərinin həmin 
təsərrüfatların özündə həyata keçiril-
məsi və sonda təsərrüfatın “Firma” ma-
ğazasında satışının həyata keçirilməsi 
daha məqsədəuyğundur.
Son illərdə bütün sahələrdə olduğu 
kimi, arıçılıq sahəsində də aparılan 
məqsədyönlü islahatlar bu sahənin in-
kişafına təkan vermişdir. “Azərbaycan 
Respublikası regionlarının 2014-2018-
ci illərdə sosial-iqtisadi inkişafı Dövlət 
Proqramı”nın icrasının dördüncü ilinin 
yekunlarına həsr olunan konfransdakı 
nitqində dövlətimizin başçısı cənab İl-
ham Əliyev Azərbaycanda arıçılığın təd-
ricən inkişaf etdiyini, sahibkarların bu 
sahəyə diqqət artırmasının vacibliyini 
qeyd etmişdir.
Dövlət Statistika Komitəsinin 2020-ci 
ilin yanvar ayının 1-nə olan məluma-
tına görə,  respublikamızda 542,8 min 
arı ailəsi (vahid) mövcuddur. Respubli-
kamızın ərazisində bir arı ailəsinin orta 
illik məhsuldarlığı hava şəraitinin əlve-
rişli olduğu illərdə 10-12 kq, əlverişsiz 
olduğu illərdə isə 3-5 kq-dır. 2019-cu 
ildə hər arı ailəsindən orta hesabla 9,8 kq 
olmaqla 5,8 min tona yaxın bal istehsal 
olunmuşdur. Arı ailələrinin sayının ar-
tırılması ilə yanaşı, məhsuldarlığın yük-
səldilməsi, damazlıq-seleksiya işlərinin 
yaxşılaşdırılması, istehsal olunan balın 
mərkəzləşdirilmiş qaydada qablaşdırıl-
ması və etiketləmə məsələləri də həyata 
keçirilməlidir.
Azərbaycan respublikasında arı ailələ-

rinin və istehsal edilən arıçılıq məhsul-
larının milli standartları qanunverici-
liyə uyğun olaraq hazırlanır, müvafiq 
orqanlarla razılaşdırılır, təsdiq edilir və 
qeydiyyata alınır. Ölkə daxilində isteh-
sal edilən və idxal olunan arıçılıq məh-
sulları satışa çıxarılarkən qüvvədə olan 
normativ sənədlərin tələblərinə uyğun 
olaraq qanunvericilikdə nəzərdə tutul-
muş qaydada sertifikatlaşdırılmalıdır.
Arı məhsullarının keyfiyyət və təhlükə-
sizlik göstəricilərinin standartlar və 
tələblərə uyğunluğunu müəyyən etmək 
məqsədi ilə müvafiq icra hakimiyyəti 
orqanları tərəfindən sertifikatlaşdırılır. 
Respublikamıza idxal olunan yeyinti 
məhsullarına uyğunluq sertifikatı həmin 
məhsulun son yararlılıq müddətinədək 
verilir. Respublikamızda keyfiyyəti və 
təhlükəsizliyi srandartlara və tələblərə 
cavab verən, dövlət gigiyena qeydiyyatı-
na alınmış, mənşəyi və keyfiyyəti barədə 
sənədləri olan yeyinti məhsulları satışa 
çıxarıla bilər.
Ölkəmizdə hər il bal yarmarkaları ke-
çirilir. Arıçılıq təsərrüfatları istehsal et-
dikləri bal və digər arıçılıq məhsullarını 
(çiçək tozu - polen, arı südü, propolis, 
vərəmum, mum), yarmarkalarda satışa 
çıxarırlar.
Elektron Kənd Təsərrüfatı İnformasiya 
Sistemində (EKTİS) 2020-ci il üzrə ölkədə 
22670 arıçı qeydiyyatdan keçib. Bu arıçı-
lar 22781 arı təsərrüfatına sahib olmaq-
la 23052 arıxanaya qulluq göstərirlər. 
Ümumilikdə, 506944 arı pətəyi qeydiy-
yata alınıb. Ən çox arıçı, arı təsərrüfatı 
və pətək sayı Balakən rayonunda qeydə 
alınıb. Bu rayonda 1104 arı təsərrüfatın-
da 32273 arı pətəyi saxlanılır. Arıçıların 
sayına görə isə Zaqatala rayonu 1349 
arıçı ilə ölkədə bu təsərrüfat fəaliyyətinə 
ən çox marağı olan rayon kimi qeyd olu-
nub. Ağsu, Tovuz, Lerik, Qax rayonları 
da təsərrüfatların sayı ilə öndədir.
Son illərdə respublikamızda arıçılığın 
inkişaf etdirilməsi istiqamətində xey-
li işlər görülmüşdür.  02 fevral 2009-cu 
ildə qəbul edilmiş “Arıçılıq haqqında” 
Azərbaycan Respublikasının Qanunu 
bu sahənin inkişafını təmin edə biləcək 
hüquqi bazanın yaranmasına zəmin 
yaratmışdır. Ölkəmizdə məqsədyön-
lü şəkildə həyata keçirilən regionların 
sosial-iqtisadi inkişaf proqramlarında, 
Strateji yol Xəritələrində və s. normativ 
aktlarda arıçılığın inkişafını nəzərdə tu-
tan bir sıra məsələlər öz əksini tapmış-
dır. “Arıçılıq haqqında” Qanun  2010-cu 
ildə və 2019-cu ildə təkmilləşdirilmiş,  
yeni tələblər baxımından köməkçi qanu-
ni aktlar işlənib hazırlanmışdır. 
“Arıçılıq haqqında” Azərbaycan Res-
publikasının Qanununa uyğun olaraq 
arıçılıq sahəsində rəsmi statistika materi-
allarının istehsalını təmin etmək məqsə-
di ilə Azərbaycan Respublikasının Döv-
lət Statistika Komitəsi tərəfindən təşkil 
olunmuş statistik müşahidənin nəticələ-
rinə görə, 2019-cu ildə 31041 təsərrüfat-
da mövcud olan 542,8 min arı ailəsindən 
57813 ton bal, 156,1 ton mum, 15,8 ton 
vərəmum, 14,1 ton güləm və 609,7 kq arı 
südü əldə olunmuşdur. Balın 1 kiloqra-
mının orta satış qiyməti 25,1 manat, mu-
mun - 13,0 manat, vərəmumun - 129,5 
manat, güləmin - 77,7 manat, arı südü-
nün 1 qramının orta satış qiyməti isə 4,1 
manat olmuşdur.
“Azərbaycan Respublikasında arıçılığın 
inkişafının stimullaşdırılması haqqında” 
Azərbaycan Respublikası Prezidenti-
nin 2018-ci il 5 mart tarixli 3747 nömrə-
li Sərəncamına əsasən arıçılıqla məşğul 
olan fiziki və hüquqi şəxslərə saxladıqla-
rı hər arı ailəsinə (pətəyə) görə 10 manat 
subsidiya müəyyən edilmişdir ki, bu da 
ölkədə arıçılığın inkişafına öz müsbət tə-
sirini göstərmişdir.

Ümumiyyətlə, “Arıçılıq haqqında” Azər-
baycan Respublikası Qanununun qəbul 
edildiyi dövrdən sonrakı 11 ildə bal isteh-
salı 4,1 dəfə, arı ailələrinin sayı 3,8 dəfə, 
arıçılıqla məşğul olan təsərrüfatların hər 
birinə orta hesabla düşən arı ailələrinin 
sayı isə 11,1-dən 17,5-dək artmışdır. Eyni 
zamanda, arıçılığın inkişafı kənd yerlə-
rində məşğulluğun təmin edilməsi və 
əhalinin gəlirlərinin artımı baxımından 
mühüm əhəmiyyət kəsb edir.
Respublikamızda ayrı-ayrı iqtisadi ra-
yonlarda arı ailələrinin müxtəlif olma-
sına səbəb odur ki, əlverişli təbii-iqlim 
şəraitindən asılı olmayaraq, bir sıra iq-
tisadi rayonların tərkibində olan bəzi 
rayonlar arıçılıqla məşğul olsalar da, on-
ların göstəriciləri statistik məlumatlarda 
tam olaraq öz əksini tapmamışdır.
Aparılan araşdırma zamanı məlum ol-
muşdur ki, respublika üzrə mövcud arı-
çılıq təsərrüfatlarından ümumi olaraq 80 
coğrafi rayondan 36 rayon barədə məlu-
matlar əksərən qeydiyyata alınmışdır, 44 
rayonda isə məlumatlar heç də reallığı 
əks etdirmir. Zənnimcə, bu kimi halların 
qarşısının alınması məqsədilə ölkə üzrə 
tətbiq edilən yeni layihə -  “Asan imza” 
vasitəsilə elektron qeydiyyatın aparıl-
ması daha məqsədəuyğun olardı.
Lakin respublikamızda bu günə kimi 
mövcud olan arıçılıq təsərrüfatlarının 

“Elektron” qeydiyyatının lazımı səviy-
yədə aparılmaması bu sərəncamın həya-
ta keçirilməsində çətinliklərə səbəb ola-
caq. Odur ki, qısa zamanda “Elektron” 
qeydiyyatın aparılmasını zərurət hesab 
edirik.
Ölkə prezidentinin bu sərəncamı arıçı-
lığa marağın artmasına və keyfiyyətli 
Azərbaycan balının böyük ixrac məhsu-
luna çevrilməsinə şərait yaradacaq. Ha-
zırda respublikamızda iri layihələrdən 
biri olan ABAD konteynerlərində bal 
istehsalı təmin edilir. Əlbəttə ki, onun 
paketlənməsi, keyfiyyəti ən yüksək sə-
viyyədə olmalıdır.
Bu gün respublikamızda arı ailələrinin 
əksər hissəsinin şəxsi təsərrüfatlarda 
yerləşdiyini nəzərə alsaq, arıçılıq üzrə arı 
yetişdirmə elmi təcrübə stansiyalarının 
dövlətin birbaşa nəzarəti altında, elmi 
mərkəzlərdə yaradılması daha məqsə-
dəuyğundur. Elmi-tədqiqat institutla-
rında bu cür mərkəzlərin yaradılmasın-
da məqsəd arıçılıq təsərrüfatlarının elmi 
əsaslarla təşkili və idarə edilməsidir.
Müstəqillik illərində elmi araşdırmalar 
istiqamətində arıçılığın inkişaf etdiril-
məsində ilk addımlardan biri 2012-ci ildə 
Azərbaycan Elmi-Tədqiqat İpəkçilik İns-
titutunun nəzdində «Arıçılıq laboratori-
ya»sının yaradılması olmuşdur. 2014 və 
2015-ci ildə Gəncə şəhərində Arıçılığın 
inkişafına dair Azərbaycan-Türkiyə elmi 
əməkdaşlığının I və II Toplantısı keçiril-
mişdir. 2015-ci ildə AZETİİ-nin ləğvin-
dən sonra Azərbaycan Kənd Təsərrüfatı 
Nazirliyinin Heyvandarlıq İnstitutunun 
nəzdində «Arıçılıq mərkəzi» yaradılmış-
dır. Mərkəzin əməkdaşları 2017-ci ildə 
İsraildə «Arıçılığın müasir metodları» 
kursunda və beynəlxalq arıçılıq təşkilatı 
olan APİMONDİYA-nın   konfransında 
iştirak etmişlər.
Zənnimcə, Azərbaycan Kənd Təsərrü-
fatı Nazirliyinin Heyvandarlıq Elmi-Tə-
dqiqat İnstitutunun nəzdində fəaliyyət 
göstərən “Arıçılıq mərkəzi” bu gün elm-
lə istehsalatın birgə fəaliyyətinin bariz 
nümunəsi olmaqla, respublikamızda 
arıçılığın inkişafına öz töhfəsini vermək-
dədir.
Korporativ idarəetmənin ən geniş yayıl-
mış formalarından biri olan səhmdar cə-
miyyətlər bu gün bütün sahələrdə uğurla 
fəaliyyət göstərirlər. Aparılan araşdır-
malar əsasında belə nəticəyə gəlmək olar 
ki, ölkə ərazisində fəaliyyət göstərən ki-
çik həcmli arıxanaların öz vəsaitlərini 
bir yerə toplamaqla səhmdar cəmiyyət 
yaratması daha məqsədəuyğun olardı. 

Beləliklə, iri arıçılıq təsərrüfatlarının ya-
radılması və fəaliyyəti iqtisadi cəhətdən 
daha səmərəli olardı. Bu cür səhmdar 
cəmiyyətlərin xırda təsərrüfatların öz 
vəsaitlərini bir yerə toplaması və bitki-
çiliklə məşğul olan təsərrüfatlarla birgə 
yaradılması hər iki sahənin inkişafına 
şərait yaratmış olardı.
Burada arıçılıqda zəruri inkişafın təmin 
edilməsi, rəqabət qabiliyyətli və gəlir-
li sahəyə çevrilməsi, mövcud qabaqcıl 
arıçılıq təcrübələri və texnologiyalarının 
ölkəmizdə tətbiqi, arıçılıqda kadr təmi-
natı, damazlıq işinin yaxşılaşdırılması, 
qiymətli yerli arı genofondumuzun qo-
runub saxlanması, arıçılıq məhsullarının 
istehsalının artırılması və istifadəsinin 
genişləndirilməsini təmin edən hüquqi 
baza yaradılmışdır. Ölkə arıçılığına aq-
rar sahənin strateji sektoru kimi baxıl-
maqla, sistemli yanaşma yolu ilə planlı 
kompleks tədbirləri özündə birləşdirən, 
qısa və uzunmüddətli konkret hədəfləri 
ilə yuxarıda qeyd olunan problemlərin 
həllinə təminat verən, proqram xarak-
terli arıçılıq layihəsinin həyata keçiril-
məsi zərurətdir.
Arıçılığın inkişaf etdilməsi üçün əsas 
amillərdən biri də sahənin problemləri-
nin aradan qaldırılması üçün infrastruk-
turun yaradılmasıdır.  Ölkəmizdə arı-
çıların birgə fəaliyyətlərinin və onların 

təşkilatlanmasının təmini üçün ictimai 
əsaslarla bir çox rayonlarda arıçılıq bir-
likləri fəaliyyətə başlamışdır və region-
larda arıçıların problemlərinin həllinə 
köməklik göstərməyə çalışmışlar.
Bu birliklərin bazaları əsasında 2008-
ci ildə respublikamızda Arıçılar İttifaqı 
yaradılmışdır. Yaranmış Arıçılar İttifaqı 
keçən bu müddət ərzində respublika-
mızda arıçılığın problemlərini təhlil et-
miş və mütəmadi olaraq bu problemlərin 
həlli istiqamətində təkliflər hazırlayaraq 
müvafiq orqanlara göndərmişlər. Fəa-
liyyət göstərdiyi dövrdə Arıçılar İttifaqı 
arıçılığın inkişaf etdirilməsi istiqamətin-
də xeyli işlər görmüşdür.
2016-ci ildə isə Arıçılar Assosiasiyası 
yaradılmışdır. Arıçılar Assosiasiyası-
nın təşəbbüsü ilə «Made in Azerbaijan» 
brendinin təşviqi çərçivəsində bir sıra 
ölkələrə keyfiyyətli Azərbaycan balı-
nın ixracı həyata keçirilmişdir. 2017-ci 
ildən etibarən respublikamızda həyata 
keçirilən ixrac missiyaları çərçivəsində 
ilk sifariş Birləşmiş Ərəb Əmirliklərinin 
Dubay əmirliyindən olub. Bu gün artıq 
Azərbaycan balı Dubay, Almaniya və 
Yaponiya bazarlarına ixrac edilir.
Statistik məlumatlara görə, 2017-ci ildə 
6,6 ton, 2018-ci ildə isə 8,3 ton bal ixrac 
edilib. İxrac edilən balın 96,4%-i Yaponi-
yanın payına düşür.   
Respublikamızda arıçılığın inkişafı üçün 
mövcud təbii-iqlim şəraiti və digər po-
tensialdan səmərəli istifadə edilmir. 
Ölkəmizdə arıçılıq məhsulları istehsalı 
üzrə potensial imkandan istifadə faizi 
aşağı səviyyədədir. Buna bir çox obyek-
tiv və subyektiv amillər təsir göstərir. Bu 
amillərdən biri də arıçılığın inkişafında 
təbii şəraitinə və bitki örtüyünə görə xü-
susilə əhəmiyyətli  Qarabağ zonasıdır.
2020-ci ildə Ali Baş Komandan İlham 
Əliyevin başçılığı altında Şanlı ordumuz 
tərəfindən işğal altında olan ərazilərimi-
zin düşmən tapdağından azad edilməsi 
arıçılığın bu ərazilərdə inkişaf etdirilmə-
sinə və ümumilikdə ölkəmizdə arıçılığın 
inkişafına öz töhfəsini verəcəkdir. Qara-
bağ zonası tarixən arıçılığın inkişaf et-
dirilməsində özünəməxsus əhəmiyyətə 
malik olmuşdur. Artıq son günlərdə 
arıçılıq təsərrüfatlarının işğaldan azad 
olunmuş ərazilərə köçürülməsinə baş-
lanmışdır.

